
«ՋԵՆԵՐԱԼ ԱՍԵԹ ՄԵՆԵՋՄԵՆԹ» ՓԲԸ-ԻՆ ԼՈՒԾԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ԵՎ
ՆԵՐԴՐՈՒՄԱՅԻՆ ՖՈՆԴԻ ԿԱՌԱՎԱՐՄԱՆ ԹԻՎ 5 ԼԻՑԵՆԶԻԱՆ ՈՒԺԸ ԿՈՐՑՐԱԾ

ՃԱՆԱՉԵԼՈՒ ՄԱՍԻՆ

Հիմք  ընդունելով  «Հայաստանի Հանրապետության կենտրոնական բանկի մասին»
Հայաստանի Հանրապետության օրենքի 2-րդ հոդվածի 3-րդ մասը, 20-րդ հոդվածի
«ժզ»  և  «իթ»  կետերը,  «Ներդրումային  ֆոնդերի  մասին»  Հայաստանի
Հանրապետության  օրենքի  77-րդ  հոդվածի  1-ին  մասի  1-ին  ենթակետը,  78-րդ
հոդվածը,  Հայաստանի  Հանրապետության  կենտրոնական  բանկի  խորհրդի  2018
թվականի  փետրվարի  2-ի  թիվ  11-Ն  որոշմամբ  հաստատված  «Ֆինանսական
կազմակերպությունների  ինքնալուծարման  նախնական  համաձայնության,
ինքնալուծարման թույլտվության տրամադրման համար պահանջվող փաստաթղթերը
և  տեղեկությունները,  լուծարային  հանձնաժողովի  նախագահի  և  անդամների,
ժամանակավոր  ադմինիստրացիայի  ղեկավարի,  լուծարային  կառավարչի  և
հիփոթեքային  կառավարչի  որակավորման  պահանջները,  լուծարային
հանձնաժողովի,  ժամանակավոր  ադմինիստրացիայի  ղեկավարի  և  լուծարային
կառավարչի  կողմից  Հայաստանի  Հանրապետության  կենտրոնական  բանկ
ներկայացվող  հաշվետվությունների  ձևերը,  ներկայացման  կարգը,
պարբերականությունը  և  ժամկետները,  լուծարային  հանձնաժողովի  և  լուծարային
կառավարչի  կողմից  հրապարակվող  տեղեկությունների  ցանկը,  հրապարակման
կարգը և ձևը, անվճարունակ ֆինանսական կազմակերպությունների ֆինանսական
առողջացման  ծրագրի  ձևը»  կանոնակարգ  20-ի  4-րդ  գլուխը,  հաշվի  առնելով



Հայաստանի  Հանրապետության  կենտրոնական  բանկի  լիցենզավորման  և
վերահսկողության  կոմիտեի  եզրակացությունը  (22.04.2026թ.  թիվ  21
արձանագրություն)  և  «ՋԵՆԵՐԱԼ  ԱՍԵԹ  ՄԵՆԵՋՄԵՆԹ»  ՓԲԸ՝  24.12.2025թ.,
05․02․2026թ․,  19․03․2026թ․  և  17․04․2026թ.  Հայաստանի  Հանրապետության
կենտրոնական  բանկ  ներկայացված  միջնորդագրերն  ու  կից  փաստաթղթերը`
Հայաստանի  Հանրապետության  կենտրոնական  բանկի  խորհուրդը

Ո ր ո շ ո ւ մ է.

1. Տալ լուծարման թույլտվություն «ՋԵՆԵՐԱԼ ԱՍԵԹ ՄԵՆԵՋՄԵՆԹ» ՓԲԸ-ին:
2.  Ուժը  կորցրած  ճանաչել  «ՋԵՆԵՐԱԼ  ԱՍԵԹ  ՄԵՆԵՋՄԵՆԹ»  ՓԲԸ-ի  ներդրումային
ֆոնդերի կառավարման թիվ 5 լիցենզիան:
3.  Սույն  որոշումն  ուժի  մեջ  է  մտնում  «ՋԵՆԵՐԱԼ  ԱՍԵԹ  ՄԵՆԵՋՄԵՆԹ»  ՓԲԸ
մուտքագրվելու  կամ  «ՋԵՆԵՐԱԼ  ԱՍԵԹ  ՄԵՆԵՋՄԵՆԹ»  ՓԲԸ՝  սահմանված  կարգով
լիազորված անձին հանձնվելու օրվան հաջորդող 6-րդ օրվանից:

Հայաստանի Հանրապետության
կենտրոնական բանկի նախագահ`        Մարտին Գալստյան


